
SAKEMM KRISTU JISSAWWAR FINA

In-Nisrani huwa dak il-bniedem li jiskopri 1-gmiel ta’ Alla li deher fi Kristu. Mahtuf minn
dan il-gmiel, in-Nisrani ma jistriehx sakemm jiddakkar mill-istess gmiel u jsir jixbah lil
Kristu. In-Nisrani li ma jimitax lil Kristu jkun Nisrani tal-isem. Jekk tonqosna din il-hegga
biex inkunu nixbhu lil Gesl, it-twemmin Nisrani jibqa’ kultura, tradizzjonijiet u storja, u r-
religjon Kristjana tigi ridotta ghal semplici religjon civili! Qed nghid dan ghax nibza’ li
f’pajjizna jezisti dan ir-riskju!

Meta naqraw l-ittri ta’ Missierna Pawlu jidher ¢ar kemm ghall-Appostlu haga wahda kienet
mehtiega: li jsir jaf lil Gest Kristu biex isir jixbhu, tant li jasal biex jistqarr li “mhux jien li
nghix imma Kristu jghix fija” (Gal 2:20). Qawwija hi kelmet Pawlu meta jghidilna: “Ixbhu
lili bhalma jien nixbah lil Kristu” (1 Kor 11:1). Tant kien jixbah lil Kristu li f’gismu Pawlu
kien igib il-marki ta’ Kristu (ara Gal 6:17). Fil-fatt lin-nies tal-belt ta’ Korintu, Pawlu
jghidilhom li meta wasal ghandhom “ma ppretendejtx li kont naf xi haga fostkom, hlief lil
Kristu Gesti u °’l dan imsallab” (1 Kor 2:2)

Persuna ohra li bhal San Pawl setghet tghid: “Mhux jien li nghix imma Kristu jghix fija”
kienet San Frangisk ta’ Assisi. Kif josserva 1-Papa Frangisku, il-Fgajjar ta’ Assisi
jaghmilhielna cara li “n-Nisrani huwa dak li jkun f’relazzjoni mal-persuna ta’ Gest, dak li
jilbes lil Kristu, dak li jsir jixbah lil Kristu” (Omelija, 4 ta’ Ottubru 2013). Kienet I-esperjenza
fil-knisja ta’ San Damjan, meta waqaf jitlob quddiem il-Kur¢ifiss, li xprunat lil Frangisku fit-
triq tal-imitazzjoni ta’ Kristu. Matul hajtu hemm damma ta’ ghazliet li jikkonfermaw kemm
Frangisku kien mahtuf minn Kristu; imma sentejn gabel ma miet, waqt li kien wahdu jitlob
fuq I-gholja tal-Verna, Frangisku jircievi fuq gismu l-pjagi ta’ Gesu. Il-kontemplattiv Thomas
Merton jikkummenta li 1-fatt li Frangisku nghata l-pjagi huwa sinjal mis-Sema biex jghidilna
li fost il-qaddisin, Frangisku kien l-aktar wiehed mill-bnedmin li kien jixbah lil Gesu Kristu
billi ghex hajja semplici, fqira u kollha mhabba lejn Alla u lejn il-proxxmu.

Fil-fatt nistghu nghidu li 1-ghotja tal-pjagi lil San Frangisk kienet konferma ta’ kemm hu
kellu devozzjoni lejn il-feriti mhux biss tal-Kurcifiss tal-injam fil-knisja ta’ San Damijan,
imma ta’ dawk fuq il-bniedem mitluq ghal ghongq it-trig, partikularment fuq il-lebbruzi li
kienu l-aghar fost l-aghar. Fil-fatt San Frangisk kellu ghozza specjali ghal dawk morda bil-
lebbra. Fit-testment tieghu tal-1226, Frangisku jistqarr li fil-bidu tal-esperjenza Nisranija
tieghu 1-Mulej poggieh qrid il-lebbruzi: “Meta kont ghadni fi dnubieti, kont nistmerr inhares
lejn il-lebbruzi, imma 1-Mulej hadni f’nofshom u maghhom uzajt il-mizerikordja”. Darba Fra
Gakbu s-Semplici, li kien jahdem fil-lebrozorju, wasal il-Porzjunkola akkumpanjat minn
wiehed mil-lebbruzi 1i gismu kien kollu gerhat. Kien Frangisku nnifsu li indirizza lil dan il-
patri biex jahdem ma’ dawn il-persuni; imma meta Frangisku lemah lil dan il-patri u lil-
lebbruz, beda jcanfarhom ghax ma kienx “konvenjenti” la ghalihom u lanqas ghan-nies li
johorgu mil-lebrozorju. Ma ghaddiex wisq hin li Frangisku ma marx ghand Patri Pietru
Cattani u mhux biss talbu jahfirlu, imma tant iddispjacieh li insista gatigh mieghu biex
jaghtih penitenza partikulari: li jmur jiekol mill-istess skutella tal-lebbruz. Billi dakinhar ma
kellhomx puzati, kienu jieklu b’idejhom. Frangisku kiel minn dik l-istess skutella fl-istess
wagqt li 1-lebbruz kien idahhal subghajh kollha dmija! Wiehed kummentatur jghid li dakinhar



Frangisku ma kienx iddispjacut ghax kiser lil Fra Gakbu, imma ghax bi kliemu lil-lebbruz ma
kienx stmah ta’ bniedem.

Nisthajjel li kienet konvinzjoni ta’ Frangisku li kull meta hu kien ipoggi jdejh fuq il-pjagi tal-
lebbruz, huwa kien jemmen li qed imiss il-pjagi ta’ Kristu. Minhabba f’hekk ghal Frangisku
l-lebbruz kien jixraqlu l-adorazzjoni dagskemm tixraq lil Kristu. Kif I-Appostlu Tumas iltaga’
ma’ Kristu Rxoxt meta dahhal sebghu fil-pjaga tal-kustat miftuh ta’ Kristu, hekk ghal
Frangisku l-pjagi umani kienu tieqa li tiftah fuq il-misteru tal-Iben ta’ Alla li sar bniedem.

Kemm hija impenjattiva I-Maghmudija! Ahna li r¢ivejna l-Maghmudija suppost ahna mitlufin
wara Kristu u mhux mitlufin f’elf haga ohra. Kristu ghandu jkun ir-raguni tal-hajja taghna —
hu I-ghaxqa ta’ qalbna! Il-mixja tad-dixxiplu mhix iddettata mil-ligijiet, imma I-passi tieghu
jmorru fejn tmur il-qalb li thabbat ghal Kristu. Ma ghandux ikollna mistrieh sakemm Kristu
jissawwar fina (ara Gal 4:19).

Huma diversi t-toroq li permezz taghhom nistghu nidhlu fil-prezenza tal-misteru ta’ Alla.
Ghal xi whud hemm it-triq tal-kontemplazzjoni. Ohrajn jaghzlu t-triq tal-liturgija. Il-hajja ta’
penitenza u l-mortifikazzjoni tista’ tkun triq ohra. Kollha toroq validi imma mhux minghajr
ir-riskji. Imbaghad tezisti triq ohra: il-pjagi ta’ dawk li hafna drabi ninsewhom ghax
proxxmu taghna, meta ma nibgghux lura milli nerfghu lil-lebbruz li gismu huwa pjaga
wahda, allura mbaghad inkunu ngorru fugna 1-pjagi ta’ Kristu, imbaghad inkunu kbirna fix-
xebh taghna mieghu.

Dan mhux kliem poetiku, imma hija l-isfida ta’ kull Kristjan ta’ veru; din ghandha tkun il-
mira ewlenija ta’ kull komunita ekklezjali. Mhux rari li fil-komunitajiet taghna jinqala’
nkwiet bla bzonn; nittama li ma ghadx jghaddi hafna Zzmien biex nigu f’taghna u nintebhu li 1-
veru nkwiet ghalina huwa kif ser jirnexxielna nagsmu mal-ohrajn din il-passjoni ghal Kristu.
Dan huwa I-pern tal-hajja Nisranija!



